
Pillugu: Ujaqqanik pinnersaasiassanik annikitsumik aatsitassarsiornermik 

tunngaveqartumik kalaallit ujaqqanik pinnersaasiaannik avammut tunisassiornerup 

ineriartortinneqarnissaanut periarfissanik nassuiaasioqqullugit Naalakkersuisut 

peqquneqarnissaannik Inatsisartut aalajangiiffigisassaattut siunnersuut. Nassuiaat 

ujaqqanik pinnersaasiassanik kalaallit tunisassiaannik avammut tunisassiornerup 

akimmiffiinik periarfissaanillu aamma allaatiginniffioqquneqarpoq. 

(Inatsisartunut ilaasortaq Aqqaluaq B. Egede, Inuit Ataqatigiit) 

 

Partii Inuit siunnersuut tusarluarlutigu, aammalu Naalakkersuisup akissuteqaataa 

naapertorlugu, siunnersuutip akuerineqarluni ingerlateqqinneqarnissaa 

innersuussutigineqartoq, kiisalu qulaajaanerit ingerlasut innersuussutigineqartut 

qissimigaarlugit, matumuuna Partii Inuit erseqqissaassutigissavarput, 

innersuussutigineqartutuut siunnersuutip akuerineqarnissaa akuersissutigigatsigu. 

Partii Inuit siunnersuutip akuerineqarluni ingerlateqqinnissaanik innersuussuteqarnitsinnut 

atasumik ima oqaaseqaateqassaagut: 

1. 

Ullumikkut pisuussutit pinngortitap tunniussinnaasaanik atorluaanissaq, naleqalersitsinissaq, 

tunisassiornissaq naalakkersuinikkut siunnerfeqarnermi qitiusariaqarpoq.  

2. 

Partii Inuit erseqqissaatigissavarput, pisuussutinik agguataarineq ullumikkut 

kipungalluinnartoq, uagutsinnillu immikkoortitsinerup tamatuma 

aaqqiivigiartuaarneqarnissaanut alloriarnerit siulliit ilaattut inissisimalernissaa neriuutigalutigu 

akuerseqataavugut. 

Partii Inuit taama oqaaseqarluta qujavugut. 


